შპს „ოლ საიდს“-ის დირექტორის მოვალეობის 

შემსრულებელს, ქალბატონ თეონა ნადარეიშვილს
                                                                                                       მის:  ქ.თბილისი,კოსტავას ქ.N63
        ქალბატონო თეონა, 

       თქვენი წერილის (№72681; 12.07.2017) პასუხად, რომელიც ეხება კომპანია „Sigma-Aldrich“-ის მიერ წარმოებული ორგანული და არაორგანული რეაქტივების (იხ. დანართი) საქართველოში რეგისტრაციის საჭიროების საკითხს, გაცნობებთ, რომ თქვენს მიერ მოწოდებული დოკუმენტაციის მიხედვით, ისინი გამოიყენებიან სამეცნიერო ლაბორატორიების ბიოლოგიური კვლევებისათვის არ წარმოადგენენ სადიაგნოსტიკო ტესტ-სისტემებს (ნოზოლოგიების მიხედვით)  და საქართველოს მოქმედი კანონმდებლობის თანახმად (საქართველოს კანონი ,,წამლისა და ფარმაცევტული საქმიანობის შესახებ“), არ ექვემდებარებიან რეგისტრაციას სამედიცინო საქმიანობის სახელმწიფო რეგულირების სააგენტოს მიერ.
     რაც შეეხება Potassium permanganate (223468-25G); Acetone Laboratory Reagent  (179973-1L); Acetone ACS reagent (320110-1L); Acetic anhydride ACS reagent (242845-1KG) და Acetone HPLC Plus,for HPLC,GC (650501-1L)-ს, ისინი მიეკუთვნებიან პრეკურსორების ნუსხას „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“  საქართველოს კანონის თანახმად და მათი შემოტანა საჭიროებს შესაბამის ნებართვას. 
    რაც შეეხება (-)-Δ9-THC solution (T-005-1ML)-ს „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის თანახმად, ის მიეკუთვნება საქართველოში სპეციალურ კონტროლს დაქვემდებარებულ ნარკოტიკულ ნივთიერებათა ნუსხას, რომლის ბრუნვა საქართველოს ტერიტორიაზე მკაცრად არის შეზღუდული. 

   ასევე გაცნობებთ, რომ (-)-Δ9-THC solution (T-005-1ML)-ის იმპორტი რეგულირდება ამავე კანონმდებლობით დადგენილი წესით.
   გაცნობებთ, რომ „ნარკოტიკული საშუალებების, ფსიქოტროპული ნივთიერებების, პრეკურსორებისა და ნარკოლოგიური დახმარების შესახებ“ საქართველოს კანონის თანახმად, „ტეტრაჰიდროკანაბინოლები“ მიეკუთვნება ბრუნვისთვის მკაცრად შეზღუდული ნარკოტიკული საშუალებების ნუსხას (სია I).

   აღნიშნული კანონის 30-ე მუხლის თანახმად, სპეციალურ კონტროლს დაქვემდებარებული საშუალებების იმპორტის (ექსპორტის) განხორციელების უფლება აქვს მხოლოდ შესაბამისი საქმიანობისა და ნებართვის მქონე იურიდიულ პირს.

  თქვენ დარეგისტრირებული ხართ მხოლოდ პრეკურსორების იმპორტის ან ექსპორტის განმახორციელებელ პირთა რეესტრში არ გაგაჩნიათ ნარკოტიკული საშუალებების იმპორტის უფლება.
  დამოწმებული დანართი შეგიძლიათ მიიღოთ მე-10 სართულზე, N1 ოთახში.
    პატივისცემით, 

        დეპარტამენტის უფროსის მოვალეობის შემსრულებელი                 თ.ჯიქია                                                
ვიზა:

ნ. შენგელიძე

შემსრულებელი:

ქ.ჯანდიერი
